
Paasissutissat
Naaffia: Sumi tamaani
Ukiuni arlalinni uumasarpoq
Takissusia: 10-15 cm
Sorlaa: “Kanaartaq” nunap 
iluaniittoq
Pilutai: Amitsukujuut imaluunniit 
ivigaasat.
Sikkertarpoq: Juuni-aggusti
Inerittua: Naatsiiassaasivik 
naasussalik

Nunatta liilianngua Kitaani paarnaqutaannalinni isugutasuni 
masarsunnilu nalinginnaavoq. Eqimattakkuutaarluni 
pinguttakkuutaarluniluunniit naasarpoq.

Kanaartaa pilutaalu
Kanaartaa nappaarissoq qorsorpaluttoq pilutaqanngitsoq. 
Kanaartaa ataatungimigut kaajallalluni pilutaqarpoq 
qeratasuunik ivikkanut eqqaanartunik 2-5-cm-inik 
takissusilinnik 3-7-nik taqaasaqarluni.

Sikkersui
Sikkersui qaqortut sungarpaluttut 
imaluunniit qorsorpaluttut. Kanaartaata 
nuuani takkajaarlutik eqimattaapput. 
Sikkersui tamarmik immikkut 
5-10-nik naasortaqarput.

Nunatta liilianngua
Qallunaatut atia: Fjeld-bjørnebrod
Latiinerisut atia: Tofieldia pusilla
Tuluttut atia: Scottish Asphodel
Gruppi: Naasut 
Naasoqatai: Naaqqaatit marlunnik pilutallit 
Ordeni: Skebladordenen 
Ilaqutai: Liiliat

